
 

 
 

2025EKO APIRILAREN 15EKO BILKURAKO AKTA. 
 

Tokia: Berako Herriko Etxea.  
Eguna: 2025-04-15. 
Hasiera ordua: 19:35. 
Bilkura mota: ohikoa, 1. deia. 
 
BERTARATUAK: 
  
EH BILDU  
Inés R. Matxiarena Aldalur 
Patxi Castillo Graciarena 
María Guadalupe Mendigutxia Etxebeste 
José Esteban Aguirre Zubieta 
Adela Arlegi Goienetxe 
Francisco Larrechea Lazcano  
Ángel Pombar Sainz 
HERRIRAKO 
José Antonio Oyarzabal Iribas 
Andoni Andueza Intxaurrondo 
 
EZ EGOTE JUSTIFIKATUAK: 
Maider Iantzi Goienetxe 
 
ALKATEA (Bilkurako buru): 
Aitor Elexpuru Egaña 
 
IDAZKARIA: Miguel José Belarra Tellechea, ekintzaren akta jasotzen du. 
 
EZTABAIDATUTAKO GAIAK (behar bezala egindako deialdiaren gai-zerrendan sartu zirenak): 
 
1. AURREKO BILKURAKO AKTAREN ONARPENA. 
 

Alkateak galdetu  du  zinegotziren  batek  oharren  bat  egin  nahi  ote  dion deialdiarekin 
batera bidali zen aurreko bilkurako aktari (2025-03-18). Inork ez du azalpenik egin eta aho batez 
onartu da akta. 

 
2. 2025/2 ZENBAKIKO AURREKONTU-ALDAKETA: APARTEKO KREDITUA 
(IBARDINGO TURISMO BULEGOKO PANELAK DISEINATU ETA MAKETATZEA). 
HASIERAKO ONESPENA. 
 

Alkateak espedientea eta idazkariak prozedura azaldu ondoren, erabaki hau hartu da: 
 
Ikusirik: 
 
- Udalak Ibardingo turismo bulegorako panelak eta totemak diseinatu eta maketatzeko 

gastuak eginen dituela, eta horretarako krediturik ez dagoela indarrean dagoen aurrekontuan. 

- Udal kontu-hartzaileak, 2025eko apirilaren 4an egindako txostenean, adierazten duela 
aurrekontua aldatzeko espedientea izapidetu behar dela, aparteko kreditua, gastu partida 
honetarako: 

 
1-4320-62300. Ibardingo turismo bulegoko panelak diseinatu eta maketatzea. 3.581,60 euro. 
Zenbateko osoa, 3.581,60 euro. 
 
- Txosten horretan proposatzen duela hori  finantzatzea aurrekontu aplikazio honen kreditu 

baja bidez: 
1-4320-13100. Turismo bulegoko aldi baterako langileen ordainsaria. - 3.581,60 euro. 
Zenbateko osoa, - 3.581,60 euro. 
 
Nafarroako Toki Ogasunei buruzko 2/1995 Foru Legearen 202., 213. eta 214. artikuluei eta 

indarrean dagoen aurrekontuko 9. exekuzio oinarriari jarraikiz, 
 
aho batez ERABAKI DA: 
 
1. Hasierako onespena ematea 2025/2 zenbakia duen aipatu aurrekontu-aldaketari (aparteko 

kreditua). 
  
2. Jendaurrean jartzea espedientea 15 eguneko aldian, udal iragarki taulan iragarrita,  nahi 

duenak aztertu eta erreklamazioak aurkez ditzan.  
 
3. Ohartaraztea ezen, jendaurreko erakustaldian erreklamaziorik aurkezten ez bada, hasierako 

onespenaren erabakia behin betiko onetsitzat joko dela, eta jendaurrean jartzeko aldia igarotakoan 
jarriko dela indarrean. 

 
Erreklamazioak edo alegazioak eginez gero, plenoak berariazko erabakia hartu beharko du 

erreklamazio edo alegazio horien ebazpenari eta proposatutako aldaketaren behin betiko onespenari 
buruz, eta behin betiko testua udal iragarki taulan argitaratu ondoren jarriko da indarrean. 
 
3. BERAKO BIZIKLETA BIDEAREN HASIERAKO AZPIFASEA ERAIKITZEKO (I. 
FASEA: BIDASOAREN ONDOKO PASEALEKUA) PROIEKTUKO OBREN 
DESJABETZEKO PROZEDURA HASTEA. 
 

Ikusirik: 
 
- “Berako bizikleta bidearen hasierako azpifasea eraikitzeko (I. Fasea: Bidasoaren ondoko 

pasealekua)” izeneko obra proiektua, Carlos Cobo Garcíak (bide, ubide eta portuetako ingeniaria) 
eta Puy Gómez Garrizek (nekazaritzako ingeniari teknikoa) idatzia, 2024ko abenduan.  

 
- Afekzioen memoria, 2025eko apirilaren 7koa, Agraria de afecciones y valoraciones SLP 

enpresak idatzia, hari esleitu baitzitzaion obraren afekzio eta desjabetzerako laguntza teknikoa. 
 
- Idazkariak 2025eko apirilaren 10ean emandako txosten juridikoa. 
 
Azaldutakoan oinarrituta, eta Nafarroako Toki Administrazioari buruzko 6/1990 Foru 

Legearen 215. artikuluan eta Nahitaezko Desjabetzeari buruzko 1954ko abenduaren 16ko Legearen 
10., 15. eta hurrengo artikuluetan ezarritakoa kontuan hartuta, 

 
aho batez ERABAKI DA: 

1. “Berako bizikleta bidearen hasierako azpifasea eraikitzeko (I. Fasea: Bidasoaren ondoko 

pasealekua)” izenburuko  obra proiektua onartzea eta propiektuak erasandako ondasun eta 
eskubideen zerrenda hasieran onestea. 

 
Udal zerbitzu publikoa denez, eta Nahitaezko Desjabetzeari buruzko Legearen 10. artikuluan 

eta Nafarroako Toki Administrazioari buruzko 6/1990 Foru Legearen 215.2 artikuluan ezarritakoari 
jarraituz, tokiko obra eta zerbitzuen proiektuak onartzeak berekin dakar proiektu horietan jasotako 
ondasunak onura publikokotzat jotzea eta okupatu beharra, nahitaezko desjabetzearen 
ondorioetarako. 
 

Berako bizikleta bidearen hasierako azpifasea eraikitzeko (I. Fasea: Bidasoaren ondoko 
pasealekua) proiektua 

 
Ondasun eta eskubideen zerrenda 

 

  AFEKZIOAK KATASTROA 

Kodea  
 

Titularrak 
Behin betiko 

okupazioa 

Behin-
behineko 

okupazioa Poligonoa Partzela Deskribapena 

  m² m² 

Berako udal-mugartea 

BER-01 Ana M. Iraizoz Fagoaga 807,86 186,58 9 192 
Lurzoru urbanizagarria 
 

  M. Begoña Iraizoz Fagoaga           

  M. Elena Iraizoz Fagoaga           

BER-02 Copropietarios Ibaialde 4-6 136,27 26,81 9 357 Lurzoru urbanizagarria 

  M. Milagrosa Goya Michelena           

  M. Teresa Michelena Tellechea           

  Juan M. Altuna Arocena           

  Olatz Ansola Erquicia           

  Garbikunde Sein Echeveste           

  Ainhoa Ruiz Galarza           

  Andoni Lasaga Arburua           

  Santos García Antón           

  M. Jesús Masa García           

  José Luis Arribillaga Barrios           

  
Francisco Javier Urchegui 
Egozkue 

          

  José M. Ugalde Ibarburu           

  Ainhoa Berasategui Artieda           

  José M. Elizondo Segurola           

  M. Esther Elizondo Segurola           

  José Carlos Picavea Echeveste           

  
Estela Verónica Aguilar 
Guadalupe 

          

  Marco Javier Suasnavas Vallejo           

  Roberto Arnaiz Moreno           

  Ana M. Pizzio Picabea           

  Valentina Rodríguez Vázquez           

  Ignacio Ayuso Trejo           

  M. Carmen Iglesias Vázquez           

  Pedro Manuel Andrés Maqueda           

  M. Adoración Rico Merino           

  Juan Cruz Lizardi Errandonea           

BER-03 José Antonio Múgica Martiarena 14,15 44,27 9 187 Hiri-lurzorua 

BER-04 José Antonio Múgica Martiarena 93,89 - 9 95 Lurzoru urbanizagarria 

 
 

2. Proiektuak ukitutako ondasun eta eskubideen onura publikoa eta okupatu beharra aitortzea 
eta deklaratzea, onespenarekin batera heldu baitira. 

 
3. Eraginpeko ondasun eta eskubideen zerrenda jendeaurrean jartzea 15 egun balioduneko 

epean, Nahitaezko Desjabetzeari buruzko Legearen 18. artikuluan xedatatukoaren arabera. Bertan, 
interesdunek egoki iritzitako oharrak edo alegazioak egin ahal izanen dituzte, eta argitaratutako 
zerrendan egon litezkeen akatsak zuzentzeko beharrezkoak diren datuak idatziz aurkertu. 
Horretarako, propiektua eskuragarri izanen dute Berako (Nafarroa) Udalaren bulegoetan. 

 
4. Erabaki hau Nafarroako Aldizkari Ofizialean argitaratzea eta Berako Udaleko iragarki 

oholean jartzea. Halaber, dagokion iragarkia argitaratuko da Foru Komunitateko egunkari batean. 
 
5. Erabaki hau interesdunei jakinaraztea, dagozkion ondorioetarako. 
 

4. 24-02283 GORA JOTZEKO ERREKURTSOA, OSOKO BILKURAK 2024KO 
AZAROAREN 19AN HARTUTAKO ERABAKIAREN AURKA (ERABAKI HORREN 
BIDEZ EZESTU EGIN ZEN 2024-09-17AN HARTUTAKO ERABAKIAREN AURKA 
(KATASTROKO 6. POLIGONOKO 69. PARTZELAKO —LARUN— KOMUNALA 
OKUPATZEAREN LIZITAZIOA) JARRITAKO BERRAZTERTZEKO ERREKURTSOA). 
 

Ikusirik: 
 
- Nafarroako Administrazio Auzitegiko lehendakariaren probidentzia, 2025eko martxoaren 

3koa, zeinaren bidez Udalari jakinarazten baitzaio 24-02283 zenbakiko gora jotzeko errekurtsoa, 
Valentín Murillo Bareak, Sistelec Soluciones de Telecomunicaciones SL enpresaren izenean,  jarria 
Berako Udaleko Osoko Bilkurak 2024ko azaroaren 19an hartutako erabakiaren aurka. Erabaki 
horren bidez ezestu egin zen 2024-09-17an hartutako erabakiaren aurka (katastroko 6. poligonoko 
69. partzelako —Larun— komunala okupatzearen lizitazioa) jarritako berraztertzeko errekurtsoa. 

 
- Marcos Erro Martinez abokatuak 2025eko martxoaren 27an egindako txostena. 
 
6/1990 Foru Legea garatzen duen Erregelamenduko (279/1990 Foru Dekretua)  12. artikuluan 

ezarritakoaren arabera, 
 
aho batez ERABAKI DA: 
 
1. Aipaturiko txosten idatzia onestea. 
 
2. Adieraztea nahitaezko epatzeak egin direla banan-banakako jakinarazpen bidez. 
 
3. Nafarroako Administrazio Auzitegiari bidaltzea onetsitako txostena, administrazio 

espedientearen kopiarekin batera, epatzeko jakinarazpenaren kopia erantsita. 
 
5. BANDOAK ETA ALKATETZAREN EBAZPENAK. 
 

Honako bando eta Alkatetzaren ebazpen hauen jakinaren gainean geratu dira: 

- Bandoak: B8/2025 zenbakiduna. 
 
- Ebazpenak: 64/2025 zenbakiko ebazpenetik (2025-03-14) 97/2025 zenbakiko ebazpenera 

arte (2025-04-10). 
 

6. ESKAERAK ETA GALDERAK. GAINERAKO UDAL ORGANOEN KONTROLA. 
 

Ez dira izan. 
 
Beste aztergairik izan gabe, 20:15ak direnean, alkateak bilera bukatutzat eman du, eta nik, 

neronek, idazkaria naizenez, ziurtatzen dut. 
 
Sinadura digitalak. Idazkaria eta alkatea. 

